
 

 

 

 

 ރައްޔިތުންގެ މޖަިލިސް 

 
 

ލީހުގެ ކޮމިޓީ ޔައުމިއްޔ  ރައްޔިތުންގެ މަޖި   
 

 ބައްދލަުވުން   ވަނަ   7  ކމޮިޓީގެ   ހިއުމަން ރއަޓިްސް އެންޑް ޖެންޑަރ   

 

2026 މޭ 12  

 

 

 

   (11 ކޮޓަރި  ކުރ )ކޮމިޓީ  ގެރައްޔިތުންގެ މަޖިލީހުގެ ބައްދަލުވުން ބޭއްވުނު ތަން: 

      30:11 :ފެށުނު ގަޑި

 ވަނަ ރައޔްިތުނގްެ މަޖިލސިް  20



 2026 މޭ 12                 ވނަަ ބއަްދލަުވނުް 7ކމޮިޓީގެ ހއިުމަން ރއަިޓްސް އެންޑް ޖެންޑރަ  

 

 

1 

 

 { ޢދުާފާޠިމަތު ސަދާއިރާގެ މެނބްަރު  ދޫނިލަން ؛ އްރރިު ގަ މު}ރިޔާސަތުގއަި އިންނެވީ ކމޮިޓީގެ  

 

 ރިޔާސަތުން ވާހަކަދެއްކެވުން:

ހއިުމަން ކޮމިޓީގެ    `  ޖެންޑަރ  އެންޑް  ވަޑައިގެން  7ރައިޓްސް  ބައްދަލވުުމަށް  ބައްދަލވުުން.   ދެއްވިވަނަ 

ޢަބްދު މެންބަރު  އިއޒްަތްތެރި  ދާއިރާގެ  ދެކުނު  މާފަންނު  މެންބަރުންނަކީ  ދާއިރާގެ    ،ރިފާޢުالله އިއްޒަތްތެރި  ހުރާ 

ނަޢީމް އަނާރާ  ޑރ.  މެންބަރު  ޙަމީދު  ،އިއްޒަތްތެރި  ޙުސއަިން  މެންބަރު  އިއްޒަތްތެރި  ދާއިރާގެ   ، ކުޑަހުވަދޫ 

މުޙއަްމަދު ފަރުޙަތު  މެންބަރު  އިއްޒަތްތެރި  ދާއިރާގެ  އުތުރު  މެންބަރު   ،ކުޅުދއުްފުށި  އިއްޒަތްތެރި  ދާއިރާގެ  ދާންދޫ 

ފަ މިޟީމުޙއަްމަދު  އެޖެންޑާގައި  ކޮމިޓީގެ  މއިަދުގެ  ދިރާސާކުރުން. ލް.  މައްސަލަތައް  ހުށަހެޅިފއަިވާ  ކޮމިޓއިަށް  ވަނީ 

  އް ގޮތުން އެހެން ފަހަރުތަކެކޭ ވެސް އެއްފަދއަިން ކޮންމެ މެންބަރއެްގެ ވެސް އަތްޕުޅުގައި މވިަގުތު އޮންނާނެ ޓޭބަލެމި

މިހާރު ހުށަހެޅިފައި ހުރި މއަސްަލަތަކާއި މައްސަލަތަކުގައި މަސއަްކަތް ގޮސްފައިވާ ހިސާބާއި ލިބިފއަިވާ މަޢުލޫމާތުގެ 

ތަރުތީބު އަދި  މއިަދުގެ ޚުލާސާ.  ޖެހިލާނަން.  މއަްސަލއަަކަށް  ފހަަރަކު  ހަމަ  އަޅުގަނޑު  ގޮތަށް  ކުރވެިފއަިވާ 

ބަލަ މައްސަލަތަކަށް  ހުށަހެޅިފައިވާ  ހިމެނޭއިމައްސަލަތަކުގައި  މަޢުލޫމާތު  ޒާތީ  އއެވްެސް    ލާއިރުގައި  ކަހަލަ 

ފުރަތމަަ   ދާނީ. އެހެނވްީމާ،  ލއަވިްކުރެވިގެން ކުރއިަށް  މއަްސަލައެއް ނެތް ކަމަށް ފނެްނާތީވެ މއިަދުގެ ކޮމިޓީ ހމަަ 

ފެމެލީ  އެންޑް  ސޯޝަލް  އޮފް  މިނިސްޓްރީ  އޮތީ  މި  މއަްސަލއަަކަށް  ފރުަތަމަ  ޖެހިލާނަން.  މއަްސަލއަަށް 

ގެ ސްޕޮޓް އޭދަފުށީގައި ގއާިމްކޮށްފައިވާ އަމާން ވެށީ ރއަްޔިތުންގެ މަޖިލީހަށް ކޮޕީކޮށްފއަިވާ ބ.  ޑވިަލޮޕްމަންޓަށް ފޮނވުާ

ފާހަގަކުރވެުނު ކަންކަމާއި ޗިލްޑްރަން އޮމްބަޑްސް ހިމެނޭ އވަަސް ރޕައޮޑިޓް ރިޕޯޓުން  ހުށަހެޅުންތައް  ސަން އޮފީހުގެ 

މއަްސަލައަށް ދއިުމުގެ ކުރިން އަޅުގަނޑުމެންގެ    . މިރިޕޯޓު. އަދި މިއީ ކޮޕީ ސިޓީއެއް އަޅުގަނޑުމެންނަށް ލިބިފައވިާ

އެހެނވްީމާ،   ގުޅިވަޑައިގެންފި.  ޢަބްދއުްރަޙްމާން  މުޙއަްމަދު  މެންބަރު  އިއްޒަތްތެރި  ދާއިރާގެ  ހިންނވަަރު  ކޮމިޓީއާ 

ހުޅވުަ ހމަަ  އަޅުގަނޑު  މައްސަލަ  ރިޕޯޓުގައި އިފުރަތަމަ  މި  ނިންމުމަށް.  ގޮތެއް  މީގައި  ބޭފޅުުންނަށް  ތި  ލަން 

އަޅުގަނޑުމެން ވިދާޅުވުމަށްފަހު  ޚުލާސާ  މަޢުލޫމާތުގެ  ލިބިފއަިވާ  ހިސާބަށް  ގޮސްފައިވާ   މެދުމއިާ  މަސއަްކަތް 

  ނަޢީމަށް އަޅުގަނޑުލަން. ހުރާ ދާއިރާގެ އިއްޒަތްތެރި މެންބަރު ޑރ. އަނާރާއިމަޝްވަރާކުރުމަށް އަޅުގަނޑު ހުޅވުަ

   އަރވުަން.ފުރުޞަތު

 

 ވާހަކަދއެްކވެުން:  ހުރާ ދާއިރާގެ މެންބަރު އަނާރާ ނަޢީމް

ހުރި އެބަ  ކަންކަން  ބައެއް  ފާހަގަކޮށްފައިވާ  ރިޕޯޓުގައި  ބަލއާިރު  މި މއަްސަލައަށް  އާދެ!  މުގައްރިރު.    ، ޝުކުރއިްޔާ 

ހަމަ އަޅުގަނޑުމެން އިތުރަށް ބަލަންޖެހޭ ކަންކަން ވެސް އެބަ ހުރި. ދެން ވަރަށް ގިނަ ކަންތއަްތަކެއް ރަނގަޅުކުރަން  

މަޖިލީހަށް  ރައްޔިތުންގެ  ކޮޕީކޮށް  މިނިސްޓްރއީަށް  މިއީ  އެހެންނަމވަެސް،  ދެން  ފާހަގަކޮށްލަން.  އަޅުގަނޑު  ހުރިކަން 

ކަމުގައި  ރިޕޯޓެއް  އަވަސް  މަރުޙަލާ  ،ވާތީކޮޕީކޮށްފައިވާ  އެކި  ގޮތުން  ގުޅޭ  ކަންކަމާ  ހިމެނޭ  ރިޕޯޓުގައި  ތަކުގައި  މި 

އޮންބަ ޗިލްޑްރަންސް  ޗިލްޑްރަންސް ޑްސްމިނިސްޓްރއީާއި  ބަދަލުކޮށް،  މަޢލުޫމާތު  އޮފީހުން  ޕަރސަން 

ގޮތަށް  ޑްސްއޮންބަ ހުށަހަޅާ  ފަހުން  ރިޕޯޓެއް  ފުރިހމަަ  ގޮތުން  ގުޅޭ  ކަންކަމާ  ފާހަގަކުރެވޭ  އޮފީހަށް  ޕަރސަން 

 ހަމަޖެހިފއަިވާތީ، މި ރިޕޯޓު ފއަިލްކުރުމަށް އަޅުގަނޑު ހުށަހަޅައިލަން.  

 

 ރިޔާސަތުން ވާހަކަދެއްކެވުން:

 އަރވުަން. ހިންނަވަރު ދާއިރާގެ އިއްޒަތްތެރި މެންބަރަށް ފުރުޞަތު

 

 މުޙއަްމަދު ޢަބްދއުްރަޙްމާން ވާހަކަދއެްކެވުން:  ދާއިރާގެ މެންބަރުހިންނވަަރު 

 ހުރާ ދާއިރާގެ އިއޒްަތްތެރި މެންބަރު އަނާރާ ނަޢީމްގެ އެ ހުށަހެޅުމަށް އަޅުގަނޑު ތާއީދުކުރަން. 

 

 ރިޔާސަތުން ވާހަކަދެއްކެވުން:

ހިންނވަަރު ދާއިރާގެ އިއޒްަތްތެރި މެންބަރު   ހުރާ ދާއިރާގެ އިއޒްަތްތެރި މެންބަރު ޑރ. އަނާރާ ނަޢީމް ހުށަހަޅއުވްއަި

ފެނވިަޑައިގަންނަވާ ގޮތަށް  ތއާީދުކުރައްވާފައިވާ  މި  ޢަބްދއުްރަޙްމާން  އެދެން.    މުޙއަްމަދު  ވޯޓުދެއވްުން  ނަމަ 

އިއްތިފާދެއްވުން(  ޓު)ވޯ ދވެަނަ އެގޮތަށް  ން  ގުކޮމިޓީގެ  ޖެހިލާނަން.  އަޅުގަނޑު  މއަްސަލއަަށް  ދވެަނަ  ފާސްވެއްޖެ. 

މިމއަްސަލައި  އޮންބަ  އޮތީ  ގައި  ގޮތުންސްޑް ޗިލްޑްރަންސް  ގުޅޭ  ކޮމިޓީން  ހުށަހަޅާފއަިވާ    ޕަރސަންއާ  މއަްސަލައެއް 

ގޮތުގެ ޕްލޭން   ބައްލަވައި ކޮމިޓީގެ ރިޕޯޓުގައި ހުށަހަޅއުވްާފައިވާ ކަންކަން ތަންފީޒުކުރުމަށް އެ އޮފީހުން ގަސްދުކުރާ 

ރވިއިުކުރުމަށް    ކޮށްސާއްހި މަސްފަހުން  ހަ  މވިަނީ  އަޅުގަނޑުމެން  ޕްލޭން  ފޮނވުާފައިވާ  ސިޓީ.  ފޮނުއްވާފައިވާ 

އެހެނވްީމާ  މީގެނިންމާފައި   ސިޓީކުރީގައި.  މި  ހުޅވުައިލަން.  އަޅުގަނޑުމެން    އާމެދު،  ފްލޯރ  ނިންމުމަށް  ގޮތެއް 

 ރިފާޢު. الله އިއްޒަތްތެރި މެންބަރު ޢަބްދުމާފަންނު ދެކުނު ދާއިރާގެ 

 

 ރިފާޢު ވާހަކަދއެްކެވުން: الله މާފަންނު ދެކުނު ދާއިރާގެ މެންބަރު ޢަބްދު

މު  އިއޒްަތްތެރި  ޕްލޭންއްރިރުގަޝުކުރއިްޔާ  މި  ފަހުން  6  .  ނިންމަރވިއިުކުރު  މަސް  ކޮމިޓީން  ފއަިވާތީ  ވާމަށް 

މަޢުލޫމާތު  ޕްލޭންގައި  ފަހުގެ  އެންމެ  ކުރައވްާފައިވާ މަސއަްކަތްތަކުގެ  ތަންފީޒުކުރުމަށް  ޗިލްޑްރަންސް ވާ ކަންތައްތައް 

 އޮފީހުން ސާފުކުރުމަށް އަޅުގަނޑު ހުށަހަޅަން. ޝުކުރިއްޔާ.  އޮމްބަޑްސްޕަރސަން

 

 ރިޔާސަތުން ވާހަކަދެއްކެވުން:

އިތުރު ހުށަހެޅުމެއް ނެތުމުން މި ހުށަހެޅުމަށް އަޅުގަނޑު   ވަދޫ ދާއިރާގެ އިއްޒަތްތެރި މެންބަރު ޙުސއަިން ޙަމީދު. ކުޑަހު

ޢަބްދު މެންބަރު  އިއޒްަތްތެރި  ދާއިރާގެ  ދެކުނު  މާފަންނު  އަހައިލާނަން.  ކުޑަހވުަދޫ  الله ވޯޓަށް  ހުށަހަޅއުްވައި  ރިފާޢު 

ފެނވިަޑއަިގަންނަވާ  މި މައްސަލަ ނިންމަން  ގޮތަށް  ޙަމީދު ތއާީދުކުރއެްވި  މެންބަރު ޙުސއަިން  އިއްޒަތްތެރި  ދާއިރާގެ 

އެދެން.   މި(  ވޯޓުދެއވްުން)ބޭފުޅުން ވޯޓުދެއްވުން  އިއްތިފާގުން  މި ފާސްވެއްޖެ.  އާދެ!  ވަނަ މއަްސަލައަށް    3ގޮތަށް 

މި  3ޖެހިލާނަން.   މައްސަލއަިގައި  ގެވަނަ  ގާނޫނަށް  ރައްކާތެރިކުރުމުގެ  ޙއަްޤުތައް  ކޑުަކުދިންގެ  ނަންޖެހޭ ންވަނީ 

ޗިލްޑްރަ  ކަމަށް  އޮމްބައިޞްލާޙުތައް  އޮފް ޑްންސް  މިނިސްޓްރީ  އިޞްލާޙުތައް  ފެނވިަޑއަިގަންނަވާ  ސްޕަރސަންއަށް 

ވެސް    ،ހެލްތު މި ސިޓީގައި  ކޮޕީކޮށްފއަިވާ ސިޓީ.  މަޖިލީހަށް  ރައްޔިތުންގެ  ފޮނުވައި  ވެލްފެއަރއަށް  އެންޑް  ފެމިލީ 

ސިޓއީާ މި  އެހެނވްީމާ،  ބަދަލުކުރެވިފައިވާ.  ދެމެދުގައި  އިދާރާ  ދެ  މިއީ  ސިޓއީެއް  ކޮޕީ  މެދު އަޅުގަނޑުމެންނަށް 

ފް ނިންމަން  ގޮތެއް  ޢަމަލުކުރާނެ  އިއްޒަތްތެރި    ރލޯއަޅުގަނޑުމެން  ދާއިރާގެ  ދެކުނު  ކުޅުދއުްފުށި  ހޅުވުައިލަން. 

 ތު މުޙއަްމަދަށް ފުރުޞަތުއަރވުަން. ޙަމެންބަރު ފަރު

 

 : ފަރުޙަތު މުޙއަްމަދު ވާހކަަދއެްކެވުން ދާއިރާގެ މެންބަރުކުޅުދއުްފުށި ދެކުނު 

ފޮނވުާފައވިާތީ   މިނިސްޓްރއީަށް  ކަމާގުޅޭ  އިޞްލާޙުތައް  ފެންނަ  ގެންނަން  އިޞްލާޙުކުރުމަށް އެ  ގާނޫނަށް  ގާނޫނު 

މި ވަގުތު ސިޓީ  ކަން އެ އޮފީހަށް އަންގަން  ނެ ނަމަ އެ ކަމަށް ރިއާޔަތްކުރާ  ރައްޔިތުން މަޖިލީހަށް ބިލެއް ހުށަހަޅއަިފި

 އަޅުގަނޑު ހުށަހަޅަން. ފއަިލްކުރުމަށް

 

 ރިޔާސަތުން ވާހަކަދެއްކެވުން:

 ދާންދޫ ދާއިރާގެ އިއޒްަތްތެރި މެންބަރު މުޙއަްމަދު ފަޟީލް. 

 

 :މުޙއަްމަދު ފަޟީލް ވާހަކަދއެްކެވުން  ދާއިރާގެ މެންބަރުދާންދޫ 

އަޅުގަނޑު   ހުށަހެޅުމަށް  ހުށަހެޅއުވްި  މުޙއަްމަދު  ފަރުޙަތު  މެންބަރު  އއިޒްަތްތެރި  ދާއިރާގެ  ދެކުނު  ކުޅުދއުްފުށި 

 ތއާީދުކުރަން. 

 

 ރިޔާސަތުން ވާހަކަދެއްކެވުން:

އެހެނވްީމާ، ހުށަހެޅިގެން މި ދިޔައީ ގާނޫނަށް ގެންނަން ފެންނަ އިޞްލާޙުތައް ކަމާގުޅޭ މިނިސްޓްރއީަށް ފޮނވުާފައިވާތީ  

ކަންކަމަށް ރއިާޔަތްކުރާނެކަން އެ    ނަމަ އެ  އެ ގާނޫނު އިޞްލާޙުކުރުމަށް ރައްޔިތުން މަޖިލީހަށް ބިލެއް ހުށަހަޅއަިފި

ވަގުތަ މި  އަންގައި  މެންބަރު  ށް އޮފީހަށް  ދާއިރާގެ  ދެކުނު  ކުޅުދއުްފުށި  ހުށަހެޅއުްވީ  ހުށަހޅެުން  މި  ފއަިލްކުރުމަށް.   

އެހެނވްީމާ،  ފަޟީލް.  މުޙއަމްަދު  މެންބަރު  އއިޒްަތްތެރި  ދާއިރާގެ  ދާންދޫ  ތއާީދުކުރެއްވީ  އަދި  މުޙއަްމަދު.  ފަރުޙަތު 

ވޯޓުމި ބޭފުޅުން  ފެނވިަޑައިގަންނަވާ  އެދެން. ދެއްވުގޮތަށް  ފާސވްއެްޖެ.  އި(  ޓުދެއްވުންވޯ)  ން  ވަނަ    5އްތިފާގުން 

؟ މއިަދުގެ އެޖެންޑާގެ އެންމެ ފަހު މައްސަލަތޯމިއީ    ،ވަނަ މއަްސަލައިގައި   5މއަްސަލއަަށް އަޅުގަނޑު ޖެހިލާނަން.  

އާދެ!   އާދެ!  ދއެްތޯ.  މައްސަލަ.    4ނޫން  މި  4ވަނަ  މއިަދު  މއަްސަލައިގައި  ސެކްޝުއަލް   ވަނަ  ޗއަިލްޑް  އޮތީ 

ތައް ރއަްކާތެރިކުރުމުގެ ގާނޫނަށް ޤުއްޙައެކު، ކުޑަކުދިންގެ  އެބިއުޒް މެޓީރިއަލްގެ ނުރއަްކާ ދވިެހި ކޑުަކުދިންނަށް އޮތމުާ 

ން ފޮނވުާފައިވާ  އިއެދި ރައިޓްސް އެސޯސިއޭޝަން މޯލްޑވިްސް އްވުމަށް  ގާނޫނު އިޞްލާޙުކޮށްދެ  ،އެ ބައިތައް އިތުރުކޮށް

 ސިޓީ. އެހެނވްީމާ، މި ސިޓީ ކޮމިޓއީަށް ހުށަހަޅއަިދެއްވުމަށް ސެކްރެޓޭރއިޭޓު އަރިހުން އަޅުގަނޑު އެދެން. 

 

 ވާހަކަދެއްކެވުން:  އިދާރީ މޒޭުން

މި  ދެން  ސިޓީއއެް.  އިން  ހުށަހަޅާފައި  ފަރާތުން  މޯލްޑިވްސްގެ  އޮފް  އެސޯސިއޭޝަން  ރައިޓްސް  ސިޓީއަކީ  މި 

ތައް އިސްލާމީ ޤުއްޙަސިޓީގައި އޮންނަނީ މި ޖަމުޢއިްޔާއަކީ ދިވެހި މުޖުތަމަޢުގައި އުޅެމުންދާ އަފުރާދުންގެ އެންމެހައި  

ޓަކައި   ހިމާޔަތްކުރުމަށް  ކުރިއަރުވައި  މަތީން  ގޮތުގެ  ޚިލާފުނވުާނެ  ގާނޫނުތަކާ  ދވިެހިރއާްޖޭގެ  ޝަރީޢަތާއި 

ޒވުާނުން ކަތްކުރުމުގެ  މަސއަް މާދަމާގެ  އެގޮތުން  ޖަމުޢއިްޔާއެކެވެ.  އުފައްދާފއަިވާ  މަގުސަދުގައި  މަތވިެރިކުރުމުގެ 

ކަމުގައިވާ މއިަދުގެ ޅަ ޖީލުގެ ހިމާޔަތާއި އެ ކުދިންގެ މުސްތަގުބަލު ރއަްކާތެރިކުރުމަކީ އަޅުގަނޑުމެންގެ ވަރަށް ބޮޑު  

އެންމެހައި ސަމާލު ދއަުލަތުގެ  ދިވެހި  މުޅި  އެކަމަކީ  އަދި  އަމޒާެކެވެ.  މިސްރާބުކުރވެިފައިވާ  އެކަމަށް  ކަމެއް 

ވެސް   ފެންނަން  ގޮތުން  ޢަމަލީ  އެކަން  އަދި  ދޭންޖެހޭ  އަހަންމއިްޔަތުކަން  ވެސް  މއުައްސަސާތަކުން  އަފުރާދުންނާއި 

ހިތާމައާ  ނަމަވެސް  ކަމކެެވެ.  ކުދިންގެއޮންނަންޖެހޭ  އެ  ޙަޤީޤަތަކީ  ގަބޫލުކުރަންޖެހޭ  ކުރެވޭ  ޤު އްޙަ  އެކު  ގައި 

މީދުކުރާނެ ނަތީޖާއާ ގާތަށް ވެސް މަދު ކަމަކުން މެނުވީ ވާގިއުގައި އެއްވެސް ކަމެއް  އްމަސއަްކަތްތަކުން ނިކުންނަން އު

ކުޑަކުދިންނަށް  ހއެކްަކީ  އެއް  މީގެ  ކަމެވެ.  ގޯސވްަމުންދާ  ހާލަތު  ދުވަހަކަށް  ދވުަހެއް  އަދި  ކަމެވެ.  ނެތް  ފެންނަން 

ޗައިލްޑް ލައިޓް ގްލޯބަލް ޗއަިލްޑް ސޭފްޓީ  ޖިންސީ ގޯނާކުރުމާ ގުޅޭ ގޮތުން ބއަިނަލއްަގުވާމީ ޖަމުޢއިްޔއާެއް ކަމުގައިވާ  

ހިނގާ މި  އިން  ދެކުނު    2025  އިންސްޓިޓިއުޓް  ގޮތުގައި  ހާމަވާ  ރިޕޯޓުން  އެ  ރިޕޯޓެއް.  ނެރެފއަިވާ  އަހަރު  ވަނަ 

  އިތުރުން މީގެއި.  ލް އެބިއުސް މެޓީރއިަލް އެންމެ މަތީ ރއާްޖޭގަ އައޭޝިއާގެ ޤައުމުތަކުގެ ތެރެއިން ޗައިލްޑް ސެކްޝު 

ތަފާސހްިސާބުތަކއާި ހުރި  މއުއަްސަސާތަކުގައި  ބެހޭ  ކަމާ  މުޖުތަމަޢު  ،ދވިެހިރއާްޖޭގެ  ފެންނަން    އަށްހާމަ  އިންދވިެހި 

ންތަކއެްގެ  ދވިެހި ގިނަ ދަރި  ކުދިން ތަރުބިއްޔަތުކުރުމުގައި ގޮންޖެހުންތަކަށް ބަލާ ނމަަ  ހުރި އެކި މައްސަލަތަކއާި، އެ 

ދަތިކަމުގައި ދަންނވަަމެވެ. އަދި މީގައި އެންމެ ބޮޑު   ބުނނަްއެންމެ އުޖާލާކޮށް ފެންނަން އޮތް ކަމަށް    މުސްތަގުބަލު

އުމުރަށް އަޅާ    ގާތވްާތަސައްރުފުފުރެން    ،ފެށިގެން ބާލިޣވުެ  އިން  ދައުރެއް ކުޅޭ އެއް ވަސީލަތަކީ އެންމެ ތުއްތުކުދިން

ކުދިން އަތަށް ދޫކޮށްލެވިފައި  އަޑއުަހަން އެ  ،ކުޅެ  ،އއެްޗަށް ބަލއަި ފއަެއްޓުމއެްނެތި ބޭނުންހިކުދިންނަށް އއެވްެސް  

މޮބައިލް އެތަކެތި    ވެ.ޑިވައިސްތަކެ ނވުަތަ  ފޯނު  އޮންނަ  ޤއަުމުތަކުގައި  އެކި  ތަރައްޤީވެފައިވާ  ޑިވައިސްތަކަކީ  މިފަދަ 

ކަނޑައެޅިފައިވާ   އުސޫލުތައް  ހަމަތަކާއި  ގާނޫނީގޮތުން  ގޮތާމެދު  ގެންގުޅެންޖެހޭ  ދިނމުުގައި  ބޭނުންކުރަން  ކޑުަކުދިން 

ބޭނުންކުރާއިރު  ވެ.ތަކއެްޗެ  ކުޑަކުދިން  އެތަކެތި  ބޭނުމަކީ  ކުދިން   އޭގެ  އެ  ކަމަކުން  ނޭދެވޭ  އެއްވެސް  ކޮށްފާނޭ 

އެހި ނޒިާމެއް   މާޔަތްކުރުމާއި  ބެލެހެއްޓޭނެ  އެކަމުގައި  ގާކަންކަން  ބެލެނިވެރިން  ކުދިންގެ  އެ  އިމުކޮށް 

ނަމަވެސް ވިލަރެސްކުރެވޭނެ ، ޒިންމާދާރުކުރުވުމެވެ.  ބޭނުންކުރއާިރު  ކޑުަކުދިން  ޑިވައިސްތައް  އެފަދަ  ރއާްޖޭގައި 

ކުދިންނާމެދު ވވެިފައިވާ   އެކަށީގެންވާ ނިޒާމެއް ނުވަތަ ގާނޫނުތަކެއް ހެދިފައި ނެތްކަމީ އަޅުގަނޑުމެންގެ ފަރާތުން އެ 

އިހުމާލެކެ ބޮޑު  އެންމެހަ  ވެ.ވަރަށް  އެފަދަ  ދަރީން    އިވީމާ،  ދވިެހިރއާްޖޭގެ  ނުރައްކަލުން  ކަންކަމުންނާއި  ނޭދެވޭ 

ގޮތުން ވެސް    ، މާޔަތްކުރުމަކީ އަޅުގަނޑުމެންގެ އެންމެންގެ ގާނޫނީ ވާޖިބެއް ކަމުގައި ވުމުގެ އިތުރުންހި އެއީ ދީނީ 

އެޅިފއަިވާ އެންމެ ބޮޑު އެއް މަސްއޫލިއްޔަތު ކަމުގައި ވީހިނދު، މި ކަމަށް ހަދަންޖެހޭ   އަޅުގަނޑުމެންގެ ކޮނޑުގައި 

ގާނޫނުތަކާއި އެންމެހައި އުސޫލުތައް ހަދއަި، ދިވެހިރއާްޖޭގެ ކޑުަކުދިންގެ ޙއަްޤުތައް ރައްކާތެރިކުރުމުގެ ގާނޫނަށް އެ  

ވެސް އަވަހަށް އަދާކަށް   އެ ގާނޫނު އެ އިޞްލާޙުކުރުމުގައި ރައްޔިތުންގެ މަޖިލީހުގެ ޒިންމާ ވީހާ   ،ބައިތައް އިތުރުކޮށް

 . ޖަމުޢއިްޔާގެ ރައީސް ޒަމޒްަމް ފާރިޝް. ވެދި ދެންނވެީމެއެދއެވްުމަށް އިލްތިމާސްކޮށް  

 

 ރިޔާސަތުން ވާހަކަދެއްކެވުން:

ފްލޯރ ހުޅވުައިލަން. ކުޑަހުވަދޫ ދާއިރާގެ އިއްޒަތްތެރި    ،މެދު އަޅުގަނޑުމެން ގޮތެއް ނިންމުމަށް ހުށަހަޅަން މި ސިޓއީާ

 މެންބަރު ޙުސއަިން ޙަމީދު.   

 ކުޑަހވުަދޫ ދާއިރާގެ އިއްޒަތްތެރި މެންބަރު ޙުސއަިން ޙަމީދު ވާހަކަދެއްކވެުން: 

ގޮތުން   ބޭނުނވްަނީ  ..ގުޅޭ  ފާހަގަކޮށްލަން  ހަމަ  ހުށަހެޅިފއަިވާ އައަޅުގަނޑު  މައްސަލަ  ބޭނުނވްަނީ  ހުށަހަޅައިލަން  ދި 

އަދި   ފޮނވުުމަށް.  ވެލްފެއަރއަށް  އެންޑް  ފެމިލީ  ހެލްތު،  އޮފް  މިނިސްޓްރީ  ކަންކަން  ފާހަގަކޮށްފއަިވާ  ފަރާތުން 

ގާނޫނު ރައްކާތެރިކުރުމުގެ  ޙއަްޤުތައް  ގާނޫނުކޑުަކުދިންގެ  ބިލެއް   ،  މަޖިލީހަށް  ރއަްޔިތުންގެ  އިޞްލާޙުކުރުމަށް 

އެކަން ކމޮޓިީން ރއިާޔަތްކުރާނެކަން އެ ފަރާތަށް އަންގައި މި އޮތްގޮތަށް މި މައްސަލަ ނިންމުން.  ،  ނަމަ  ހުށަހަޅއަިފި

 އަޅުގަނޑު މިގޮތަށް ހުށަހަޅަން. 

 

 ރިޔާސަތުން ވާހަކަދެއްކެވުން:

 ކުޅުދއުްފުށި ދެކުނު ދާއިރާގެ އިއޒްަތްތެރި މެންބަރު ފަރުޙަތު މުޙއަްމަދު. 

 

 ކުޅުދއުްފުށި ދެކުނު ދާއިރާގެ މެންބަރު ފަރުޙަތު މުޙއަްމަދު ވާހކަަދއެްކެވުން: 

 ކުޑަހވުަދޫ ދާއިރާގެ އިއްޒަތްތެރި މެންބަރު ޙުސއަިން ޙަމީދު އެ ހުށަހެޅއުްވި ހުށަހެޅުއްވުމަށް އަޅުގަނޑު ތއާީދުކުރަން.  

 

 ރިޔާސަތުން ވާހަކަދެއްކެވުން:

މެންބަރު  އިއްޒަތްތެރި  ދާއިރާގެ  ދެކުނު  ކުޅުދއުްފުށި  ހުށަހަޅއުވްައި  މެންބަރު  އިއްޒަތްތެރި  ދާއިރާގެ  ކުޑަހވުަދޫ 

އްބެވި ހުރިހާ ތިވަޑައިގެން    (ޓުދެއްވުންވޯ)ވަޑައިގަންނަވާ ނަމަ ވޯޓުދެއްވުން އެދެން.  ނިތއާީދުކުރައްވާފައިވާ ގޮތަށް ފެ 

ގުން ފާސވްއެްޖެ. މި ކޮމިޓީގެ ބއަްދަލވުުމަށް ވޯޓުގެ ކުރިން ވއަިކަރަދޫ ދާއިރާގެ އްޒަތްތެރި މެންބަރުންގެ އިއްތިފާއި

ގުޅިވަޑައިގެންފައިވާތީ އެ ވަނަ މައްސަލަ މިއީ   5ކަން ފާހަގަކުރަން. އޯކޭ.  އިއްޒަތްތެރި މެންބަރު ޙުސއަިން ޒިޔާދު 

ހިމަނާ   ޓަކައި  ރައްކާތެރިކަމަށް  ކޑުަކުދިންގެ  ކުންފނުިތަކުން  ޚިދުމަތްދޭ  އިންޓަރނެޓް  މައްސަލަ.  ފަހު  އެންމެ 

ބއަިޗަފީ ލިބޭ  ރތަކަކީ  ހިލޭ  އަދި  އެދި   ޑީފޯލްޓްކޮށް  ބދަަލުގެނެސްދިނުމަށް  ގާނޫނުތަކަށް  ހެދުމަށް  ޚިދމުަތްތކަަކަށް 

އެޓްރއަި ސެކްރެސޯސް  ހުށހަަޅއަިދއެވްުމަށް  ސިޓީ  މި  ސިޓީ.  ފޮނވުާފއަިވާ  މޯލްޑވިްސްއިން    ގެ ޓުރިއޭޓޭސިއޭޝަން 

 ން އަޅުގަނޑު އެދެން.  ހުއަރި

 

 އިދާރީ މޒޭުން ވާހަކަދެއްކެވުން: 

މި ސިޓީއަކީ ވެސް ހަމަ ރައިޓްސް އެސޯސިއޭޝަން އޮފް މޯލްޑވިްސްގެ ފަރާތުން ހުށަހޅައުވްާފައި އޮތް ސިޓީއެއް.  

ބައި  ފީޗަރސްތަކަކީ  ހިމަނާ  ޓަކައި  ރައްކާތެރިކަމަށް  ކޑުަކުދިންގެ  ކުންފުނިތަކުން  ޚިދުމަތްދޭ  އިންޓަރނެޓުގެ 

ގުޅޭ. އަދުގެ ޒަމާނީ ދުނިޔޭގައި   ގާނޫނުތަކަށް ބަދަލުގެނއަުމާ  ޚިދުމަތްތކަަކަށް ހެދުމަށް  ޑީފޯލްޓްކޮށް އަދި ހިލޭ ލިބޭ 

ހިނދު، މި ވަސީލަތުގެ  ސީލަތަކަށް ވީވައިންޓަރނެޓަކީ ކުޑަކުދިންގެ ތަޢުލީމާއި ކުރިއެރުމަށް ކޮންމެހެން ބޭނުންތެރި  

ކުދިން   އެ  ނުފޫޒުތަކުން  ނުބައި  އަދި  މަންޒަރުތަކާއި  ބއޭަދަބީ  ނުރައްކާތަކާއި  ކުރިމަތިވާ  ކޑުަކުދިންނަށް  ސަބަބުން 

ކަމުގައި   ޒިންމާއެއް  ވެސް  ފަރާތްތަކުގެ  ޚިދުމަތްދޭ  އިތުރުން  ބެލެނިވެރިންގެ  ދއަުލަތާއި  ސަލާމަތްކުރުމަކީ 

މެދު ޝއަްކެއް ނުކުރަމެވެ. ނަމވަެސް،  އަޅުގަނޑުމެންނެކޭ އެއްފަދއަިން ތިޔަ ބޭފުޅުން ވެސް ދެކެވަޑައިގަންނަވާނެ ކަމާ

ކޑުަކުދިންގެ  ހިތާމއަާ ކުންފުނިތަކުން  ބއަެއް  ޚިދުމަތްދޭ  އިންޓަރނެޓުގެ  ރއާްޖޭގައި  ކަމަކީ  ފާހަގަކުރަންޖެހޭ  އެކު 

މިކަމުގެ   ކަމެވެ.  ނަގައިގެން  ފީއެއް  އިތުރު  ފޯރުކޮށްދެނީ  ފީޗަރސްތައް  ނވުަތަ  ބޭނުންކުރާ  ޓަކައި  ރައްކާތެރިކަމަށް 

ސަބަބުން މާލީ ތަނވަަސްކަން ނެތް ޢއާިލާތަކުގެ ކުދިން އިންޓަރނެޓުގެ ނުރައްކާތަކަށް ހުށަހެޅިގެންދެއެވެ. ކުދިންގެ  

ރައްކާތެރިކަމަކީ އަގު ދީފައި ގަންނަންޖެހޭ އިތުރު ޚިދުމަތަކަށް ވުމަކީ އެންމެ ރަނގަޅު ގޮތެއް ކަމަކަށް ނުދެކެމވެެ.  

އިސްލާމްދީނއާި އެއީ  ގާނޫނުތަކާއި  ،އަދި  ވެސް    ،ދވިެހިރއާްޖޭގެ  ރޫޙާ  މުޢާހަދާތަކުގެ  ކުޑަކުދިންގެ  ބއަިނަލއްަގުވާމީ 

ގާނޫނުތަކަށް   ރއާްޖޭގެ  ގޮތަށް  ހިމެނޭ  ކަންކަން  ތިރީގައިވާ  ވީމާ،  ދެކެމެވެ.  އަޅުގަނޑުމެން  ކަމުގައި  ކަމެއް  ޚިލާފު 

އިޚުލާސްތެރިކަމާ ނުހަނު  މަޖިލީހުގައި  އިއޒްަތްތެރި  އެދެމެވެ.  ބަދަލުގެނެސްދއެވްުމަށް  ޑިފޯލްޓު    -1އެކު  ބައި 

މަނޒްަރުތައް   ސައިޓުތަކާއި  ނުރއަްކވާެދާނެ  ކޑުަކުދިންނަށް  ދއޭިރު  ޚިދުމަތް  އިންޓަރނެޓުގެ  ރައްކާތެރިކަން. 

ހުރުން.   ހަމަޖެހިފައި  ޑިފޯލްޓުކޮށް  އިންތޒިާމުތައް  ކޑުަކުދިންގެ    -2ބްލޮކުކުރވެޭނެ  ހެދުން.  ޚިދުމަތަކަށް  ލިބޭ  ހިލޭ 

ކަސްޓަމަރަކަށް  ކޮންމެ  ނުލައި  ފީއަކާ  އިތުރު  އެއްވެސް  ފީޗަރސްތަކަކީ  ދޭ  ކުންފުނިތަކުން  ޓަކައި  ރައްކާތެރިކަމަށް 

ހެދުން.   ޚިދުމަތަކަށް  ލިބޭނެ  ގޮތުގެ    -3ވެސް  ބޭނުންކުރާނެ  ފީޗަރސްތައް  މިފަދަ  އިތުރުކުރުން.  ހޭލުންތެރިކަން 

ދވިެހި   އިޞްލާޙުތަކަކީ  މި  ލޒާިމުކުރުން.  ކުންފުނިތަކަށް  ޚިދުމަތްދޭ  ފޯރުކޮށްދިނުމަށް  ކަސްޓަމަރުންނަށް  މަޢުލޫމާތު 

މަންޓެއް ކަމުގައި ދެކެމެވެ. މިކަމުގައި  ޖީލުތަކުގެ އަޚުލާޤާއި ސަލާމަތަށް ޓަކައި ކުރވެޭނެ ވަރަށް މުހިންމު އިންވެސްޓު

އު ކަމަށް  ލިބޭނެ  އެއްބާރުލުން  ފުރިހަމަ  މަޖިލީހުގެ  ރައީސްއްއިއްޒަތްތެރި  ޖަމުޢއިްޔާގެ  ޒަމޒްަމް ،  މީދުކުރަމވެެ. 

 ފާރިޝް. 

 

  ރިޔާސަތުން ވާހަކަދެއްކެވުން:

ގެ އިއޒްަތްތެރި މެންބަރު ދާއިރާ ހުރާއަޅުގަނޑު ހުޅުވައިލަން.  ރމެދު ގޮތެއް ނިންމުމަށް ފްލޯހުށަހެޅިފއަިވާ މއަްސަލައާ

 .ނަޢީމް އަނާރާ ޑރ.

  ވާހަކަދއެްކވެުން:  ހުރާ ދާއިރާގެ މެންބަރު އަނާރާ ނަޢީމް

އެއީ ބަލއާިރު  މއަްސަލައަށް  ހުށަހެޅިފއަިވާ  ކަމަށް   އާދެ!  ކަމެއް  ސަމާލވުާންޖެހޭ  ވަރަށް  މުޖުތަމަޢުން  ހަމަ    ވަރަށް 

 ،ޅުގަނޑު ވެސް ފާހަގަކުރަން. އެއީ އަޅުގަނޑުމެން އަންނަން އޮތް ޖީލުތަކަށް ވެސް ވިސްނަން މއިަދު ތިބި ބޔަަކީއަ

ލަން މައްސަލަ ހުށަހެޅި ފަރާތުން އިހުރި. އެހެންކަމުން އަޅުގަނޑު ހުށަހަޅަ  އަޅުގަނޑުމެންގެ ޒިންމާތަކެއް ވެސް އެބަ

ހެލްތު އޮފް  މިނިސްޓްރީ  ކަންކަން  ވެލްފއެަ  ،ފާހަގަކޮށްފައިވާ  މައްސަލަ  ފެމެލީ  އެކަން  ގެނެސް  ސަމާލުކަމަށް  ރގެ 

 ހުށަހެޅި ފަރާތަށް އެންގުމަށް. 

 

 ރިޔާސަތުން ވާހަކަދެއްކެވުން:

 ރިފާޢު. الله މާފަންނު ދެކުނު ދާއިރާގެ އިއްޒަތްތެރި މެންބަރު ޢަބްދު

 

 ރިފާޢު ވާހަކަދއެްކެވުން: الله މާފަންނު ދެކުނު ދާއިރާގެ މެންބަރު ޢަބްދު

ދެންމެގަ މުގައްރިރު.  ހުށަހެޅުމަށް   އިޝުކުރިއްޔާ  ހުށަހެޅއުްވި  ނަޢމީް  އަނާރާ  މެންބަރު  އިއްޒަތްތެރި  ދާއިރާގެ  ހުރާ 

 އަޅުގަނޑު ތއާީދުކުރަން. 

 

 ރިޔާސަތުން ވާހަކަދެއްކެވުން:

ޑ މެންބަރު  އިއްޒަތްތެރި  ދާއިރާގެ  ހުށަހަޅއުވްަ  .ރހުރާ  ނަޢމީް  އިއްޒަތްތެރި    އިއަނާރާ  ދާއިރާގެ  ދެކުނު  މާފަންނު 

ފާގުން އިއްތި  (ޓުދެއްވުންވޯ)މެންބަރު ތއާީދުކުރއަވްާފައިވާ ގޮތަށް ފެނވިަޑައިގަންނަވާ ބޭފުޅުން ވޯޓު ދއެވްުން އެދެން.  

ފާހުމި   ގޮތަށް  ވަގުވެއްޖެސްށަހެޅުނު  މި  މއިަދުގެ  .  އެހެނވްީމާ،  ނިމުނީ.  މި  މައްސަލަތައް  ހުށަހެޅިފއަިވާ  ތަށް 

އެޖެންޑާގައި ހުރި ހުރިހާ އައިޓަމެއް ނިމިފައިވާތީވެ    ،ވެތީވާ ން ކަމުގައިރާސާކުރުވަނީ މއަްސަލަތައް ދިގައި މިއެޖެންޑާ

ނިންމައިލާނަން. ވަޑައިގެ ބއަްދަލުވުން  ކޮމިޓީ  ހުރިހާ އި މއިަދުގެ  ވަރަންދެއްވީތީ  މެންބަރުންނަށް ވެސް  ށް  އްޒަތްތެރި 

 ޝުކުރިއްޔާ.  ޝުކުރއުަދާކުރަން. ބޮޑަށް 

__________________ 




